
Ed. 374. Frumvarp til laga
um húsmæðrafræðslu í kaupstöðum.

(Eftir 3. umr. í Nd.).

1. gr.
Stofna skal húsmæðraskóla í kaupstöðum, þegar fé er veitt til þess í fjáriögum 

og úr viðkomandi bæjarsjóði og þeim skilyrðum fullna’gt, sein sett eru í lögum 
þessum.

2. gr.
Tilgangur húsmæðraskóla er að veita stúlkum þá fræðslu og tækni, sem nauð- 

svnleg er til að inna af hendi venjuleg heimilisstörf og stjórna heimili.

3. gr.
Nemendur skulu ekki vera yngri en 16 ára. Skólanefnd er þó heimilt að veita 

undanþágu frá þessu ákvæði, þegar sérstakar ástæður liggja til.

4. gr.
Námstími skal vera citt eða tvö skólaár, eða minnst 3 mánaða námskeið. Skólaár 

miðast við minnst 7 mánaða kennslu.
Halda má skemmri námskeið i verklegum greinum, en stvrkhæf eru þau þó því 

aðeins, að þau standi a. m. k. í fjórar vikur.

5. gr.
Aðalnámsgreinar skulu vera : íslenzka, Inireikningur, uppeldisfræði, matreiðsla, 

handiðnir og heimilisstörf. Enn fremur skal Ieiðbeina nokkuð um heilsufræði, 
hjúkrun, meðferð ungbarna og garðrækt.

6. gr.
Fimm manna nefnd skal hafa yfirstjórn húsmæðraskóla. Skipar kennslumála- 

ráðherra formann skólanefndar, en aðrir ncfndarmenn skulu kosnir af bæjarstjórn.
Bæjarstjórnum er heimilt að fela kvenfélöguin eða kvenfélagasamböndum til- 

nefning skólanefndarmanna. Nú leggja kvenfélög eða kvenfélagasambönd fram fé 
til stofnkostnaðar, og er þá skvlt að fela þeim tilnefning svo margra skólanefndar- 
manna sem ráðherra úrskurðar.

Skólanefnd skal kosin til 4 ára i senn.

7. gr.
Forstöðukona og fastir kennarar húsmæðraskóla skulu skipaðir af ráðherra, að 

fengnum tillögum skólanefndar. Aðra kennara og starfsmenn ræður forstöðukona 
með samþvkki skólanefndar.

Skólanefnd getur sagt forstöðukonu og föstum kennurum upp störfum með 6 
mánaða fyrirvara, en þeir eiga rétt til að skjóta málinu til úrskurðar ráðherra.

8. gr.
Ríkissjóður leggur fram ?;i stofnkostnaðar liúsmæðraskólanna.
Árlegan ríkisstyrk skal miða við 7 mánaða kennslu, og hækkar hann hlutfalls- 

lega, ef lengur er kennt.
Ríkissjóður greiðir árlega kr. 6750.00 fyrir fyrstu 15 nemendur, kr. 400 fyrir 

hvern næstu 15 og kr. 300 fyrir hvern nemanda þar fram yfir.
Rikissjóðsstvrkur fyrir 3 mánaða námskeið eða lengri greiðist eftir sömu reglu, 

í lilutfalli við tímalengd.



Nú eru haldin skemniri námskeið, er standi þó a. m. k. i 4 vikur, og greiðir ríkis- 
sjóður frá 10 kr. vegna vikukennslu hvers nemanda.

Bæjarsjóður ber ábyrgð á rekstrarkostnaði húsmæðraskóla. Óheimilt er að taka 
kennslugjald.

9. gr.
Nú er stofnun húsmæðraskóla ráðin, og skal þá bæjarstjórn skipa bvggingar- 

nefnd, sem undirbýr uppdrætti að skólahúsi og gerir tillögu um skólastað. Bæjar- 
stjórn úrskurðar um skólastað og leggur ókeypis )óð og ræktunarland til skölans. 
Fræðslumálastjórnin úrskurðar um skólahústeikningu.

Húsmæðraskóli skal eiga öll nauðsynlegustu tæki til verklegrar kennslu, og telst 
kostnaðarverð þeirra til stofnkostnaðar. Húsmæðraskóli skal og' hafa til umráða 
Iandrými til nokkurrar garðræktar og' annars smábúskapar.

Ef henta þykir, má koma á heimavist fyrir ákveðna tölu nemenda. Húsaleiga má 
þó aldrei vera hærri yfir skólaárið en 40 kr. á nemanda.

10. gr.
Nú er húsinæðraskóli rekinn í leiguhúsnæði, og greiðir ríkissjóður þá árlega 

hálfa húsaleigu, enda samþykki fræðslumálastjórnin húsnæði og leigumála.
Heimilt er skólanefnd, með samþvkki bæjarstjórnar og ráðherra, að kaupa 

eldra húsnæði til húsmæðraskólahalds.

11. gr.
Heimilt er að setja á stofn húsmæðrakennaradeild í sambandi við húsmæðra- 

skóla Reykjavíkur eða sem sjálfstæða stofnun. Stofnkostnaður og árlegur rekstrar- 
kostnaður kennaradeildarinnar greiðist úr ríkissjóði. Fræðslumálastjórnin sér um 
framkvæmd þessarar heimildar, þegar fé er veitt til þess í fjárlögum.

Tilgangur húsmæðrakennaradeildar er að veita hæfilega menntun húsmæðra- 
kennslukonum, matreiðslukennurum við barnaskóla, ráðskonum sjúkrahúsa og 
heimavista o. s. frv.

Skal heimild þessi framkvæmd í sambandi við heimild um stofnun húsmæðra- 
kennaraskóla í 13. gr. laga nr. 60 1938, um húsmæðrafræðslu í sveitum, þannig að 
samstarf um fræðsluna verði sem mest og kostnaður sem minnstur á báðum stöðum.

12. gr.
Fræðslumálastjórnin setur, að fengnum tillögum viðkomandi skólanefndar, 

reglugerð um skólahaldið, og skal þar nánar ákveðið um kennslutilhögun, náms- 
greinar, kennslutæki, heimilishætti og annað það, sem þurfa þykir.

13. gr.
Lög þessi öðlast þegar gildi.


